
Dahla
Mr. Speaker

Illejla ged nipprezenta l-ewwel Bagit ta’ din il-Legizlatura. Qieghed jigi
pprezentat minn Gvern Gdid madwar erba’ xhur minn meta kellu jghaddi mill-
Parlament. Minflok, illum geghdin naghmlu dak li suppost li Gvern precedenti

kellu jwettaq hu, kieku mexa bil-ghaqal.

Illejla mhux se noqoghdu ninhlew fuq argumenti tal-passat dwar ta' min hu t-

tort ta' dan kollu.
I-poplu tkellem c¢ar fid-9 ta' Marzu u ta 1-gudizzju tieghu.

Dmiri u dmir dan il-Gvern Gdid huwa li jmexxi b'mod kompetenti u jara li 1-
finanzi pubbli¢i jitmexxew bl-ahjar mod possibbli. Ghaliex il-poplu ghandu dritt

jistenna l-ghaqal minn Gvern elett minnu.

Dan il-Gvern kien wieghed, meta kien ghadu fl-oppozizzjoni i,
b’responsabbilta’ lejn pajjizna u bi prudenza, kien se jzomm il-qafas ta’ dan il-
Bagit mhux l-anqas ghaliex kien mifhum li dan il-Bagit kien miftiechem u
magbul mal-Kummissjoni Ewropea. Din id-dec¢izjoni ttichdet sabiex, fir-realta’
ta’ Bagit mhux approvat, inzommu u nsahhu ¢-certezza u l-istabbilita’ fil-pajjiz.
[I-familji u n-negozji taghna kellhom bzonn is-serhan il-mohh illi dak 1i gie
mwieghed lilhom fil-Bagit ghall-2013, jinghatalhom irrispettivament minn min

ikun fil-Gvern.

Kien hemm minn kien kritiku ghal din id-de¢izjoni. Kien hemm minn ra
kontradizzjoni fil-pozizzjoni taghna 1i Gvern Gdid li tela’ fuq 1-ghajta ta’ bidla
fid-direzzjoni izomm il-qafas tal-Bagit tal-Gvern ta’ qabel. Izda, kif spjegajna

dak in-nhar, il-bidla fid-direzzjoni tigi mill-operat tal-gvern, mill-mod ta’ kif



naghmlu l-affarijiet u mir-rieda ta’ tmexxija li se tahdem bi prudenza, ghaqal u

bzulija.

Raguni ohra hi li f’din l-istess gimgha 1i qed jitressaq dan il-Bagit, il-
Kummissjoni Ewropea qgieghda tistenna minna il-qafas ta’ Bagit iehor. Dak
ghas-sena 2014. Bagit li fih se nkunu nistghu naraw riflessjoni ahjar u aktar ¢ara
ta’ dawk il-proposti li jiffurmaw parti mir-Road Map ta’ dan il-Gvern.
Programm ta’ hidma li 1-poplu ghazel u li ghalih inghatajna mandat sod sabiex
inwettquh. Illum irridu li I-ekonomija taghna tibqa’ miexja u mhux tieqaf bl-

incertezza ta’ stennija bla bzonn ghal xi Bagit gdid.

Kien hemm gbil miz-zewg nahat tal-Kamra li m’ghandu jinbidel xejn minn dak
li gie ipprezentat f’Novembru 1i ghadda hlief li tiddahhal il-mizura li permezz

taghha dawk li jaqilghu biss il-mimimum wage ma jigux intaxxati.

Stajna ghamilna hekk biss. Izda r-realta’ tas-sitwazzjoni u ghax responsabbli

kellna niffac¢jaw diversi sfidi u nichdu d-dec¢izjonijiet mehtiega.

L-ewwel sfida li riedet tigi ffac¢jata mill-ministeru tieghi kienet dwar b’liema
verzjoni tal-Bagit 2013 konna se nahdmu. Kellna tlett verzjonijiet li ma kienux
jagblu ma xulxin; dik mogqrija mill-Ministru ta’ qabli, dik li tinstab fl-estimi
pprezentati minnu, u dik li giet ddraftjata fl-abbozz ta’ ligijiet ippreparati
sabiex jiddahhlu fis-sehh hekk kif jigi approvat il-Bagit. Id-diskrepanzi bejn it-

tlett verzjonijiet ma kienux zghar. Fuq dan nitkellem aktar ’l quddiem.

It-tieni sfida gejja mill-andament finanzjarju kemm tas-sena li ghaddiet kif ukoll
minn dak tal-ewwel tlett xhur ta’ din is-sena. Matul dawn il-perjodi d-dhul u I-
ispiza tal-Gvern marru f’direzzjoni mhix mixtieqa. Dan jirrizulta mill-kontijiet

tal-Gvern kif ged jigu rrapurtati mill-uffic¢ju Nazzjonali tal-iStatistika.



I1-Qaghda fil-Finanzi tal-Gvern

Il-mira originali tal-Gvern Nazzjonalista kienet li s-sena 2012 tispic¢ca bi zbilan¢
fil-Fond Konsolidat ta’ 145 miljun ewro. Izda din il-mira marret zmer¢. U aktar
minn rduppjat ghal 342 miljun ewro. Din ir-realta’ baqghet tigi rrifjutata mill-
Gvern b’mod 1i f’Novembru, xahar biss gqabel ma ghalqu l-kotba, baqghu
jinsistu li anke ¢-¢ifra tal-izbilan¢ riveduta kienet sa titla biss ghall-180 miljun

E€Wro.

Iz-zieda fl-izbilan¢ sehhet primarjament ghaliex id-dhul progettat kien ferm
ottimist u kif konna ghidna ma setax jintlahaq. Fil-fatt, fi tmiem is-sena 2012 il-
Gvern spic¢¢a dahhal 245 miljun ewro inqas fi dhul milli kien approvat. Kien
hemm nuqqas qawwi ta’ dhul mis-sisa, mill-VAT, mill-bolla u minn licenzji u
taxxi ohra, b’total ta’ kwazi 150 miljun ewro. Huwa minnu li dan it-total
jinkludi madwar 66 miljun ewro sisa dovuti lil Gvern mill-Korporazzjoni
Enemalta. Hemm ukoll madwar 100 miljun ewro dhul inqas mill-Fondi tal-
Unjoni Ewropea li, mbaghad bis-sistema tal-accruals gie ibbilancjat fl-ispiza

kapitali.
Imma jibqa’ 1-fatt li n-nuqqas fid-dhul tal-gvern kien sinifikanti.

Jidher car li biex jaghmel tajjeb ghal dan in-nuqqas ta’ dhul mill-Enemalta, kien
hemm pjan min-naha tal-Gvern Nazzjonalista li jerga' jgholli I-kontijiet tad-
dawl u l-ilma wara l-elezzjoni. Dan il-Gvern mhux se jaghmel hekk. Anzi,
bdejna bil-pjan li ghandu jwassal biex inrahhsu I-kontijiet u nsahhu s-

sostenibilita’ tal-Enemalta.

Minn naha tal-infieq kien hemm spejjez akbar minn dak approvat. Kien hemm
madwar 26 miljun ewro imkejjla b’mod nett fi spiza akbar mill-ministeri,
prin¢ipalment dawk tas-sahha u tas-sigurta’ socjali u, 21 miljun ewro fi hlasijiet

godda lill-Korporazzjoni Enemalta.



ll-qaghda tad-dhul u I-hrug tal-Gvern ghas-sena 2012 meta mqgabbla mas-sena

ta’ qabel gqeghdin jinghataw fit-tabella numru 1.

Fuq bazi ta’ Fond Konsolidat dan l-izbilan¢ jitla’ ghal ta’ 5.1 fil-mija. Izda din

m’hix i¢-¢ifra ta’ kemm hu d-defic¢it reali tal-pajjiz.

I¢-caqlieq straordinarju li semmejna jwassal li jnizzel din i¢-¢ifra l-isfel meta d-
deficit jigi mkejjel fuq livell tal-Gvern Estiz bis-sistema tal-accruals. Imma
xorta d-deficit jibqa’ ferm il-boghod minn dak li gie ppjanat fil-Bagit ghas-sena
2012. II-qofol hu li s-sena 2012 spi¢cajniha b’deficit tal-Gvern estiz ta’ 3.3 fil-

mija.

Din teknikament tista' iddahhalna lura fil-Proc¢edura msejjha Excessive Deficit

Procedure (EDP).
Izda dan huwa punt li wiehed ghad irid jara kif jizviluppa.

Ha nghiduha kif inhi. Dan ir-rizultat m’hu sorpriza ghal hadd u, spec¢jalment,
ghalina li s-sena li ghaddiet konna fuq in-naha l-ohra tal-Kamra. Dak iz-zmien
widdibna, kemm-il darba lill-Gvern li t-triq li kien qabad u l-instabbilita’ li
holoq kienet ged taffetwa hazin l-attivita’ ekonomika ta’ pajjizna, spec¢jalment

il-konsum u l-investiment u kienet se twasslu li jitlef il-miri fiskali.

Beda bi progettazzjoni mhux realistika, injora ghal darba tnejn tlieta lill-
Kummissjoni u waqa’ fid-Deficit E¢¢essiv fejn qal li mhux se jaqa’. Kull darba
li rrimarkajna 1i id-defic¢it ged jikber qalilna biex niehdu pacenzja, nistennew u

naraw.

Issa stennejna, rajna u inghatajna ragun.



Tabella Nru. 1

IL-QAGHDA FISKALI 2011 - 2012

2011 2012
Attwali Approvat Attwali
€'000 €'000 €'000
Fond Konsolidat
Dhul minn Taxxi 2,323,351 2,541,850 2,392,966
Dhul Iehor 320,480 419,150 322,766
Dhul Totali 2,643,831 2,961,000 2,715,732
Nefqa Rikurrenti 2,361,284 2,450,295 2,488,423
Nefqa Kapitali 288,695 425,327 343,777
Bilan¢ qabel 1-Imghax (6,148) 85,378 (116,468)
Hilasijiet ta' Imghax 212,462 230,605 225,807
Bilan¢ / (Zbilanc’) Rikurrenti 70,085 280,100 1,502
(Zbilang¢) fil-Fond Konsolidat (218,610) (145,227) (342,275)
Finanzjament
Hlas lura dirett ta’ Self (128,438) (509,702) (349,757)
Kontribuzzjonijiet ghas-Sinking Funds - Lokali (6,744) (4,857) (4,857)
Kontribuzzjonijiet ghas-Sinking Funds - Barranin (6,758) (6,716) (6,716)
Akkwist ta’ Equity (6,000) (20,100) (53,392)
Facilita’ ta’ Self lir-Repubblika Ellenika (30,842) (16,575) -
Facilita’ ta" Self lill-Air Malta plc (52,000) - (52,000)
EFSF Credit Line Facility - (4,500) 0
Hlas Lura ta’ Self Moghti lill-Guvern - 52,002 52,000
Bilanc mis-Sinking Funds ta’ Stokk Konvertit 9,622 28,159 28,425
Bejgh ta’ Assi - - -
(221,160) (482,289) (386,297)
Htiega ta’ Self (439,770) (627,516) (728,572)
Self Barrani - - -
Bilanc fil-Fond Konsolidat fl-1 ta’ Jannar (125,231) 24,524 2,797
Self Lokali 567,798 700,000 645,652
442,567 724,524 648,449
Bilanc fil-Fond Konsolidat fil-31 ta’ Dicembru 2,797 97,008 (80,123)
(Zbilang) fil-Fond Konsolidat (218,610) (145,227) (342,275)
Aggustamenti tal-Gvern Estiz 35,603 (8,673) 116,421
(Zbilan¢) tal-Gvern Estiz (183,007) (153,900) (225,854)
Prodott Domestiku Gross 6,556,327 6,776,000 6,755,851
(Zbilan¢) tal-Gvern Estiz
bhala % tal-Prodott Domestiku Gross -2.8% -2.3% -3.3%




Estimi Ghall-2013
Mr Speaker,

Tlabt lil ufficjali pubblici biex jaghtuni wkoll rendikont finanzjarju ghall-ewwel
tlett xhur ta’ din is-sena. Dan biex l-estimi li gqed jigu pprezentati llum ghas-sena
2013 ikunu aktar realisti¢i skond i¢-¢irkostanzi tal-lum. Nixtieq nirraporta li,
ghal ragunijiet li se nispjega dalwaqt, l-estimi riveduti tal-Bagit geghdin
jipprevedu zieda ta’ madwar 68 miljun ewro fl-izbilan¢ tal-Fond Konsolidat. Id-
dettalji dwar kif qeghdin nistmaw li se tirrizulta din iz-zieda geghdin

inpogguhom fuq il-mejda tal-Kamra.

Informazzjoni dwar l-estimi riveduti ghas-sena 2013 dwar dhul mit-taxxi, nefqa
rikurrenti, investiment kapitali u dejn tal-Gvern geghda fit-tabelli 2 u 3, li

nitlob lill-Kamra tiehu bhala moqrija.

1z-Zelqa fiskali li sehhet f’”dawn l-ahhar xhur mhix se taqtghalna qalbna u mhix
se tintuza bhala skuza biex immorru lura minn dak li weghedna. Huwa biss biex

inkunu nafu fejn ahna.

Nixtieq intenni li dak li pproponejna se nwettquh. Kif se nispjega iktar ‘il
quddiem il-bidla fid-direzzjoni hija intiza biex f"Malta dawn iz-Zelqiet fiskali
jsiru xi haga tal-passat. Il-poplu taghna xeba’ jara n-nuqqas ta’ trasparenza fil-
mod kif jizvolgu l-estimi tal-Gvern. Irid ikun jaf il-verita’. Irid stimi fiskali
realisti¢i. Irid li pajjizna jkollu pjan kif se ikollu t-tkabbir ekonomiku mixtieq.
Irid li d-dejn ta’ pajjizna ma jkomplix jipperikola l-futur taghna u ta’ uliedna.

Irid li I-finanzi ta’ pajjizna jitmexxew bil-ghaqal u l-prudenza.

Diga' ged nitkellmu mal-Kummissjoni Ewropea, kif ukoll mal-istituzzjonijiet u
agenziji, kemm Ewropej kif ukoll dawk internazzjonali li ged josservawna mill-
grib, li ahna decizi bis-serjeta’ li se nnaqqsu d-defi¢it u nrazznu d-dejn ta’
pajjizna. Irridu bis-serjeta’ naraw li nikkonvincu li mhux talli se naghmlu I-
almu taghna kollu li ma nagbzux id-defic¢it ta’ 3 fil-mija ghal din is-sena, izda

naraw li r-rizultat ahhari jkun ahjar milli ged jigi stmat illum.

Ha nkunu cari, bis-sitwazzjoni ekonomika u finanzjarja prezenti sew
internazzjonalment u aktar u aktar fiz-zona ewro dan mhux ser ikun facli. Imma
din is-sitwazzjoni ssahhilna l-fehma u zzZidilna d-determinazzjoni taghna li
naslu. Nassigurakom 1i dan il-Gvern gdid se jahdem ghalenija u b’hafna

energija sabiex isewwi l-hsarat li saru fil-finanzi ta’ pajjzna u se jasal.

[l-pjan taghna mhux ta' sena ghaliex kieku naghmlu hekk nispiccaw naghmlu
hsara lill-ekonomija ta’ pajjizna. Fejn hemm il-hela u l-ineffi¢jenzi x’jitnehhew
ma hemmx bzonn ta’ programmi ta’ awsterita’ u skossi ohra. Li ghandna bzonn
hi aktar flessibilita’ sabiex inbiddlu dawk il-pratti¢i hziena li drajna bihom u li
jekk jithallew ikomplu iwasslu biex is-sitwazzjoni finanzjarja tehzien. Il-

weghda ta’ bidla fid-direzzjoni zgur titlob li dan ma jithalliex isir.

F’isem it-trasparenza il-poplu ghandu dritt ikun jaf x’wassal biex il-konitijiet ta’
dan il-Bagit li gie pprezentat erba’ xhur ilu kellhom jigu reveduti. Din ir-

revizzjoni tirrizulta fi stima ta’ zbilan¢ akbar.

Nibdew bl-ewwel raguni. Minn evalwazzjoni tas-sitwazzjoni li qeghda ssir 1-
verzjoni tal-Bagit moqrija fil-Parlament mill-Ministru ta’ gabli f’"Novembru li
ghadda ma kenitx riflessa fedelment fl-estemi ipprezentati dak in-nhar stess. Fil-
Diskors tal-Bagit kien hemm numru ta’ weghdiet li ghalihom ma sarx

provediment fl-estimi.



Fi kliem iehor, il-Gvern Nazzjonalista kien semmihom fid-diskors tal-Bagit,
izda mbaghad jew ma warrabx jew inkella ma provdiex flus bizzejjed

ghalihom. Kien kliem biss.

Minn dawk nista’ nsemmi il-Youth Organisation Projects, 1-Out of Home Care
Programme, ir-Residential Home for Youth, it-Therapeutic Facility, 1-Embark
for Life, z-ziediet fl-iStipendi, 1-After Schools Programme, il-Lifelong Learning,

u ohrajn li ghadhom qged jigu identifikati f’kull ministeru.
Dan huwa nuqgqas ta' serjeta’.

Kellna decizjoni xmniehdu. Dawn il-programmi li 1-Gvern Nazzjonalista kien
wieghed izda ma pprovdiex flus ghalihom, x'naghmlu dwarhom? L-ehfef triq
kienet li nghidu li jekk haddiehor ma pprovdiex il-flus, dawn il-programmi ma

jitwettqux.
Izda dan il-Gvern Gdid ma jirragunax hekk.

Ahna kommessi li dak li kien gie mwieghed ghandu jitwettaq u se naghmlu

provvediment ghalihom fl-estimi riveduti.

Minn dak in-nhar li nqara dan il-Bagit f’Novembru li ghadda kellna kampanja
twila fejn tulha saru fost I-ohrajn numru ta’ Ftehim Kollettivi li jikkommettu lil
Gvern ghal spiza akbar ghas-sena rikorrenti. Dawn il-ftehim saru mal-ghalliema
tal-MCAST, mat-tobba u l-infermiera. Sar wkoll ftehim formali mal-Universita’
ghal revizjoni fl-estimi ta’ din l-istituzzjoni li kien sarilha qtugh qabel u li
b’rizultat t’hekk ma setghetx topera. Ftehim iehor sar mal-farmicisti rigward I-
Ispizerija tal-Ghazla Tieghek. Dawn il-ftehim kollha ta’ qabel 1-elezzjoni jitolbu

aggustament fl-estimi tal-infieq.

M’hinix nghid li dawn il-Ftehim Kolletivi ma kellhomx isiru. Anzi hafna

minnhom kellhom isiru ferm gabel.

Inserrah mohh il-haddiema kollha 1i 1-Gvern Gdid se jonora dawn il-Ftehim

Kollettivi. Ghaliex dan huwa Gvern responsabbli.

Ma’ dawn inzidu spejjez marbuta mal-bidla fl-amministrazzjoni li qed

naghmlu wkoll providiment ghalihom.

Ghalhekk, l-ispiza rikorrenti, imkejjla b’modd netta, se titla b’ammont nett ta’
10 miljun ewro, filwaqt li dik kapitali, imkejjla b’mod netta, se titla b’miljun

ewro iehor fuq l-istima kif ipprezentata f’Novembru li ghadda.

Fl-ewwel tlett xhur ta’ din is-sena, min-naha tad-dhul, il-Gvern bata telf mid-
dhul tas-sisa. Dan ghaliex, iz-zidiet imhabbra fil-Bagit f"Novembru tas-sena 1-
ohra kellhom jistennew ghall-approvazzjoni ta’ dan il-Bagit biex jidhlu fis-sehh.

Dan jissarraf f’telf 1i jitla ghal 3 miljun ewro.

Fl-ahharnett, il-Ministeru ghamel stimi riveduti tad-dhul. L-estimi ghad-dhul
ghas-sena 2013 se jigu aggustati 1-isfel b’mod net b’57 miljun ewro li minnhom

hemm 14 miljun ewro f’kontribuzzjoni anqas tal-gvern ghas-sigurta’ socjali.
I1-Mizuri tal-Bagit

Mr Speaker,

Xi whud mill-mizuri tal-Bagit diga ddahhlu fis-sehh. Ohrajn ghad iridu jidhlu.

Ghajr ghall-mizuri li se jissemmew aktar ‘1 quddiem, il-mizuri tal-Bagit 1i

ghadhom ma dahlux fis-sehh se jidhlu fis-sehh mill-1 ta’ Jannuar 2013.
1z-Zzewg mizuri li gejjin se jidhlu fis-sehh kif gej:

L-ewwel, il-perjodu ta’ meta tista ssir 1-ghazla ta’ kif jigi ntaxxat it-trasferiment
ta’ propjeta, gie estiz minn seba’ snin ghall-tnax il-sena. Dan se jidhol fis-sehh

mill-lum, 8 t’ April 2013.

It-tieni, it-tibdil fir-rati tas-Sisa skont id-diversi skedi jidhlu fis-sehh minn

ghada, id-9 ta’ April 2013.

Tnehhija tat-taxxa fuq il-Paga Minima

Kif gie mwieghed persuna li t-taxxa taghha tinhadem fuq rata ‘single’ u matul
din is-sena tir¢ievi biss il-paga minima u I-bonus statutorju, mhux se tkun
intaxxata. Dan se isir permezz ta’ aggustament specifiku fejn min ikollu dhul
gej biss minn impjieg, inkluz il-bonus, li ma jagbizx 1-8,950 ewro matul 1-2013
mhux se ikun suggett ghat-taxxa fuq id-dhul. Din tidhol fis-sehh mill-1 ta’
Jannar 2013.

Ezenzjoni mit-taxxa fuq trasferiment causa mortis ta’ propjeta residenzjali

Fuq din il-kwistjoni huwa ¢ar li kien hemm tahwid u nuqqas ta' informazzjoni li

jidher li kien intenzjonat.

Niftakru ¢ar li I-Prim Ministru prezenti jitlob lil predecessur tieghu fuq it-

televizjoni biex jiccara fuq x' hiex se titnehha din it-taxxa.

In-nuqqas ta' twegiba kien jindika li 1-Gvern Nazzjonalista ried jipprova jaghti
x' jithem li se jnehhi din it-taxxa minn fuq kollox, meta l-provizjoni fil-Bagit

kienet differenti.

Matul il-kampanja elettorali, 1-Oppozizzjoni tal-lum kienet tenniet li se tnehhi
din it-taxxa ghal kollox. Din kienet prova mportanti ghal Gvern tal-lum. Stajna
hallejna lilna nfusna ningarru mal-politika tal-irkanti u nghidu li se naghmlu I-

istess.

Minflok, ghazilna I-politika tar-responsabbilta’ u ghidna 1li dak li kien ged

jipproponi haddiehor ma setax isir.

Ghalhekk, illum ged nipprezentaw il-proposta b' mod realistiku u kif fil-verita'
kienet mhejjija mill-Gvern precedenti fil-workings li jirrizultaw min Novembru
li ghadda. Dan ifisser li t-trasferiment causa mortis tad-dar rezidenzjali tal-
persuna li tmut favur l-ulied ser ikun ezentat mit-taxxa ta’ trasferiment. Din

tidhol fis-sehh mill-1 ta’ Jannar 2013.

Trasferiment ta’ propjeta immobbli favur 1-ulied.

Meta persuna titrasferixxi b'donazzjoni ghall-ewwel darba propjeta lil ulied b’li
skop 1i din il-propjeta tintuza jew tinbena mill-istess ulied bhala r-rezidenza
unika taghhom, ma jkunx hemm taxxa tal-boll fuq l-ewwel 250,000 euro tal-
valur tal-propjeta trasferita. Fuq il-kumplament tal-valur tal-propjeta ikun hemm
it-taxxa ta’ trasferiment bir-rata kif inhi bhalissa. Din tidhol fis-sehh mill-1 ta’

Jannar 2013.
Ir Rata ta’ Tkabbir Ekonomiku
Mr Speaker,

Wahda mir-ragunijiet li pajjizna ma ggenerax dhul gawwi bizzejjed biex il-livell
tal-ghixien ta’ kull familja jinhass ged jitjieb u l-anqas ma ggenera numru kbir
ta’ imjiegi full time u ta’ kwalita’ dags kemm wiehed jixtieq, kien it-tkabbir
kajman tal-ekonomija li kellna mis-sena elfejn ‘1 hawn. Dan kien dovut
parzjalment ghall-perjodi fejn it-talba esterna ghall-prodotti u servizzi li
nesportaw tbaxxiet, bhalma gara b’rizultat tar-ricessjoni internazzjonali mill-
2008 ‘1 hawn. Kellna wkoll perjodu, f1-2004, fejn dhalna f’ricessjoni minhabba
programmi ta’ awsterita’ b’zieda qawwija fit-taxxi sabiex ir-rati tad-deficit u d-

dejn jinzlu bi preparazzjoni ghad-dhul ta’ Malta fl-Unjoni Ewropea.

Izda l-akbar kontribut ghar-rata baxxa ta’ tkabbir ekonomiku kien li Malta
waqqghet il-potenzjal massimu ta’ tkabbir ekonomiku minn dik ta’ ‘I fuq minn

4 fil-mija f’termini reali fl-ahhar tad-disghinijiet ghal dik ta’ inqas minn 2 fil-

mija llum. Dan ifisser li jekk 1-Unjoni Ewropea tohrog minn dan il-perjodu
ikrah ta’ nuqqas ta’ tkabbir ekonomiku u zzid id-domanda, Malta m‘ghandiex
il-potenzjal 1i tissuplixxi dik il-produzzjoni biex tara t-tkabbir ekonomiku

jagbez it-tnejn fil-mija.

F’din il-legizlatura se nhabbru u nwettqu numru ta’ mizuri sabiex dan il-
potenzjal ghat-tkabbir ekonomiku jikber aktar minn din ir-rata. B’hekk biss
nistghu nizguraw li 1-familji taghna jibdew ihossu titjib fl-ghixien taghhom u

mhux biss jarawh fuq xi karta bhala statistika.

L-ewwel minn dawn is-sensiela twila ta' inizjattivi se jithabbru mill-Prim

Ministru llejla stess.

Ghall-ezercizzju tal-Bagit ir-rata tat-tkabbir ekonomiku tiehu rwol differenti.
Hija dik ir-rata li fugha 1-Gvern jipprogetta d-dhul tieghu permezz ta’ taxxi fuq
dhul personali u tal-kumpaniji, fuq il-konsum u fuq attivitajiet ekonomici ohra.
Jekk din ir-rata 1-Gvern jipprogettaha b’mod ottimista zzejjed, kif fil-fatt gara
hafna drabi fil-passat, taghti lok biex jistma nfieq gholi fl-ispiza tal-Gvern u fl-
istess hin jaghti I-impressjoni li se jilhaq dawk il-miri makro-ekonomici u
fiskali fir-rigward tad-deficit u d-dejn. Sena wara sena drajna naraw dawn il-
miri ma jintlahqux, primarjament ghaliex id-dhul previst ma jintlahaqx. U
b’hekk ma jlahhaqx mal-ispiza. Is-sena ta’ meta Malta kellha tilhaq bilanc¢ fil-
Bagit tal-Gvern inghatat tlett darbiet u dejjem giet posposta ghal xi sena ohra.
Din id-data dejjem narawha titbieghed. Naturalment rizultat t’hekk id-dejn
jibqa’ jizdied.

Huwa ghalhekk importanti u prudenti li din ir-rata tkun realistika u kawta.
Ghall-futur irridu naraw 1i r-rata progettata mill-Ministeru tieghi  tkun
konsonanti ma’ dik ipprogettata ghalina mill-Unjoni Ewropea, mill-Fond

Monetarju Internazzjonali, mill-agenziji tar-rating u 1-Bank Centrali. L-istima

tar-rata ghat-tkabbir ekonomiku ghal din is-sena hija 1.4 f’termini reali u ta’ 3.3

fil-mija f’termini nominali.

Fi kliem iehor, mhux se nippruvaw nesageraw biex nimpressjonaw. Qed inkunu

kawti. Il-kredibilita’ hekk titlob.

L-ahbar il-hazina hija li ghal-ragunijiet li gew spjegati fil-bidu, Malta regghet

qabzet ir-rata ta’ deficit ta’ tlieta fil-mija s-sena li ghaddiet.

L-ahbar it-tajba hija li konna diga’ qed nistennew din iz-zelqa fiskali u li se

nikkoreguha matul din is-sena stess.

Ghalhekk, qieghed inhabbar li I-mira ghad-deficit tal-Gvern ghal din is-sena se
tkun ta’ 2.7 fil-mija tal-Prodott Gross Domestiku. Il-mira tal-Gvern li d-deficit
jibda’ t-triq tan-nizla hu fl-interess ta’ pajjizna u ahna se naraw li din titwettaq.
Fil-fatt sa nzommu 1-mira li r-rata tad-deficit tinzel b’0.6 ta’ percentwal kull

sena minn din is-sena ‘il quddiem.
Strategija ghat-Titjib fil-Finanzi Pubbli¢i

II-Gvern Gdid huwa kommess illi jkompli jikkontrolla l-izbilan¢ fil-finanzi
pubbli¢i bil-ghan li dan jinzamm f’livell sostenibbli skont il-kriterji tal-Unjoni
Ewropea u z-zona tal-ewro fil-qafas tal-patt fiskali. Se jigi adottat gafas
fiskali 1i jikkumplimenta d-dhul ta’ klawsola gdida dwar bagit bilancjat fil-
Kostituzzjoni tal-pajjiz. II-Gvern ghandu wkoll l-ghan illi jilhaq bagit

bilan¢jat fl-igsar zmien realistiku possibbli

Irridu nahdmu bis-shih sabiex innaqqsu 1-piz tad-dejn nazzjonali kif ukoll dak
li ngemgha fid-diversi Korporazzjonijiet pubblici. Id-dejn f’dawn il-
Korporazzjonijiet gieghed jaghmel tajjeb ghalih il-Gvern. L-interessi li I-
poplu taghna qieghed ihallas fuq id-dejn pubbliku, llum jammonta ghal 235

miljun ewro; jigifieri dags l-izbilan¢ fil-finanzi pubbli¢i tal-Gvern. Id-dejn

huwa piz fuq il-poplu taghna u fuq il-generazzjonijiet futuri.

ekonomiku tajjeb bizzejjed li jaghtina l-flessibilita finanzjarja necessarja li
naghmlu dak 1i hu mehtieg f’dan il-qasam. Ghaldagstant, il-politika tal-Gvern

f’dan il-qasam hija msejsa fuq diversi pilastri.

Irridu nassiguraw illi I-ekonomija taghna tkompli tiddiversifika u tikber kemm
jista’ jkun skont il-potenzjal taghha. Din ghandha tkun xprunata mill-
investiment produttiv u l-esportazzjoni, u mhux mill-infieq zejjed tal-Gvern.
Jekk dan isehh, jinholoq il-gid u 1-impjiegi u jizdied id-dhul tal-Gvern filwagqt li

jitnaqgsu I-pizijiet li normalment jizdiedu meta l-ekonomija tkun fl-inkwiet.

Irridu nkomplu nharsu lill-ekonomija taghna minn kull tip ta’ instabbilita’
finanzjarja. Pajjizna ghandu settur finanzjarju sod, prudenti hafna u li
qieghed jahdem f’qafas regolatorju b’sahhtu u li jispira fidu¢ja. Ghandna settur
finanzjarju b’kapital sod hafna, b’likwidita’ kbira u li gieghed jaghmel qligh
tajjeb. Se naghmlu dak kollu mehtieg sabiex dan is-settur jibqa’ miexi fuq

dawn il-linji sodi, trasparenti u serji. Hekk jixraqlu pajjizna.

Irridu nezaminaw u ngharblu sewwa dak kollu li geghdin nonfqu sabiex
nassiguraw illi ma jsirx infieq Zejjed u bla bzonn, u li jkun hemm valur u

rendiment tajjeb ghal kull ewro li jintefaq.

Irridu nassiguraw illi kulhadd ihallas sehemu mit-taxxi, ghaliex hekk titlob il-
gustizzja soc¢jali. Ghaldagstant, m’ahniex se nittolleraw l-evazjoni fiskali
mal-ligijiet ta’ pajjizna. Ghalhekk se nahdmu aktar sabiex inrawmu kultura ta’
moralita’ fiskali aktar soda fejn i¢-Cittadin jifhem ahjar li t-taxxi dovuti jridu

jithallsu fl-agwa interess tal-pajjiz. Ahna nemmnu b’konvinzjoni, li aktar ma

I-Gvern jibghat messagg ta’ responsabbilta’ u ghaqal fl-uzu ta’ flus il-poplu,

aktar tista’ tizdied il-moralita’ fiskali.

Irridu nassiguraw illi titkattar id-dixxiplina finanzjarja u l-kontabbilta’ fiskali
fis-settur pubbliku. Fuq kollox, se nesigu li l-entitajiet pubblici u 1-Kunsilli

Lokali jgibu u jzommu 1-qaghda finanzjarja taghhom taht kontroll.

Mhux hekk biss, izda 1-Gvern se jibda jippubblika t-twegibiet tieghu ghar-
rapport annwali tal-Awditur Generali fejn jghid il-mizuri li jkunu se jittiehdu
biex jikkonformaw mar-rakkomandazzjonijiet tal-Awditur Generali, flimkien

ma spjegazzjoni adegwata dwar punti ta’ divergenza.

Ukoll, se jitwaqqaf Kunsill Fiskali indipendenti bil-ghan 1li jevalwa I-
progettazzjonijiet fiskali tal-Gvern u sabiex tizdied it-trasparenza fil-process tal-

bagit u I-miri tat-tkabbir ekonomiku.

Se nsahhu u nghagglu I-process tal-konsolidament tal-funzjonijiet tad-dhul tal-

Gvern f’awtorita’ wahda sabiex intejbu I-efficjenza fil-gbir tat-taxxi.
Politika Fiskali

Mr Speaker,

Il-politika taghna dwar it-taxxa tal-Gvern hija ¢ara.

Huwa 1-ghan taghna illi naraw illi 1-piz tat-taxxa, jigifieri l-ammont ta’ taxxa li
nigbru bhala proporzjon ta’ dak li jipprodu¢i 1-pajjiz, ma jizdiedx. Anzi, rridu

nsibu l-mezz kif, b’ghaqal, bi prudenza u b’responsabbilta’, dan innaqqsuh

Ghalhekk irridu b’kuragg nahdmu hafna sabiex inkabbru, kemm jista’ jkun, il-

gid nazzjonali sabiex nassiguraw dhul xieraq ghall-Gvern. Dhul li jkun jista’

jzomm livell xieraq ta’ servizzi pubbli¢i u ghalhekk isostni I-firxa wiesa’ ta’
servizzi li jaghti 1-Gvern, bhas-sahha, l-edukazzjoni u s-servizzi socjali, lill-
poplu taghna. Dhul xieraq li jrid jigi mit-tkabbir ekonomiku u mill-kontroll

tal-evazjoni tat-taxxa.

Fl-istess hin, ahna geghdin nweghdukom illi se nonfqu dan id-dhul skont il-
prijoritajiet taghna, b’mod strategiku, iffukat, b’ghaqal u bi prudenza kbira.
Se naraw li niehdu I-valur kollu ghal dak li nonfqu sabiex ma jkollniex ghalfejn

nirrikorru ghat-taxxi.

I1-fatt li ahna qeghdin inpoggu dan I-ghan ahhari bhala prijorita’ fil-politika tat-
taxxa taghna, ghandu jaghti serhan il-mohh u kuragg lill-familji u lin-negozji
taghna. Ghandu wkoll iservi bhala néentiv ekonomiku tajjeb. Il-familji taghna
ghandhom iserrhu rashom li I-bzulija u xogholhom se jigu rikonoxxuti u
ppremjati ghaliex se naraw li propozjon akbar ta’ dak li jaqilghu, jibqghalhom
fil-but. In-negozji jistghu jinvestu u jserrhu rashom ghaliex maghna jafu fejn

geghdin.
Politika Ekonomika
Mr Speaker, il-politika makro-ekonomika tal-Gvern se tkun wahda cara.

Irridu nsahhu 1-fidu¢ja u l-kredibbilita’ fil-politika ekonomika u finanzjarja
taghna. Din il-fidu¢ja u l-kredibbilta’ tinbena billi nkunu c¢ari fl-ghanijiet
taghna, fil-mezzi li se nuzaw sabiex nilhquhom u billi nwettqu dak li nghidu.
B’hekk biss nistghu nirbhu 1-fidué¢ja tal-poplu taghna u tal-imsiehba soéjali
f’pajjizna. B’hekk biss nistghu nirbhu I1-fidu¢ja tal-istituzzonijiet
internazzjonali u tal-agenziji tal-credit rating. B’hekk biss nistghu nirbhu I-

fiduc¢ja tas-swieq internazzjonali u tal-investituri.

Hemm bzonn ukoll illi nahdmu sabiex inzommu l-inflazzjoni f’pajjizna taht

kontroll assolut. L-inflazzjoni tgholli 1-prezzijiet f’pajjizna b’detriment ghall-

konsumaturi taghna u l-ogsma produttivi, tnaqqar mis-sahha tal-flus f’idejn il-
poplu taghna u tikkontribwixxi ghat-tnaqqis fil-kompettittivita’ ta’ pajjizna fis-
swieq internazzjonali. Ghal dan il-ghan irridu nassiguraw illi s-swieq taghna

jkunu geghdin jahdmu b’mod flessibbli u trasparenti.

Hemm bzonn li ntejbu I-kompetizzjoni u t-trasparenza fis-swieq taghna ghall-
prodotti u s-servizzi. Ghall-istess ghan irridu naraw illi l-istrutturi regolatorji
f’pajjizna jkunu geghdin jahdmu b’mod tajjeb u effettiv sabiex jeliminaw kull
prattika anti-kompetittiva u xkiel iehor li jista’ jirrizulta f’zidiet fil-prezzijiet
taghna. Irridu wkoll naraw illi s-servizz pubbliku taghna ma jitfax pizijiet
mhux gustifikati fuq l-ekonomija taghna li, mbaghad, jirrizultaw f’zidiet fil-

prezzijiet tax-xoghol u ghall-konsumatur.

Irridu nkomplu nsahhu 1-protezzjoni tal-konsumaturi taghna. Ghal dan il-
ghan se naraw illi l-istrutturi regolatorji li ghandna, jkunu geghdin jagdu 1-
funzjoni taghhom b’mod effi¢jenti u effettiv sabiex ikunu ta’ tarka kontinwa

ghall-konsumaturi taghna.

Pajjizna jrid jahdem u jesporta sabiex jagla x’jiekol. Irid jahdem tajjeb, bil-
ghaqal u f’qafas ta’ kwalita’ gholja sabiex ikun jista’ jikkompeti fis-swieq
internazzjonali. Ghal dan il-ghan ma nistax ma niehux din l-opportunita’ sabiex
nishaq fuq il-bzonn ta’ titjib kontinwu fil-produttivita’ ta’ pajjizna. Ahna lkoll
irridu nahdmu sabiex inkunu kapaci noffru l-prodotti u s-servizzi ta’ kwalita’
bl-anqas prezzijiet possibbli. Ghalhekk irrid nishaq fuq il-bzonn illi nahdmu
b’hafna ghaqal sabiex ma nzidux l-ispejjez tal-produzzjoni taghna minghajr
gustifikazzjoni serja. L-istess irridu nkomplu ninvestu fil-kwalita’ tal-prodotti u

s-servizzi li noffru.

M’ahniex wehidna fis-swieq internazzjonali. Il-kompetizzjoni kibret u hraxet

hafna. Ahna niddependu fuq dawn is-swieq ghax-xoghol u ghall-ghixien taghna.

Ghalhekk irridu noqoghdu attenti illi ma naghmlu xejn illi jista’ jhedded il-

kompetittivita’ ta’ pajjizna.

[1-Gvern se jaghmel 1-almu tieghu sabiex jara li johloq u jzomm ambjent tajjeb
sabiex l-ekonomija taghna tikber b’mod sostenibbli. Se naraw li noholqu klima
ta’ serhan il-mohh fil-pajjiz fejn b’ghaqal u bi trasparenza l-operaturi ekonomici
taghna jkunu jafu fejn geghdin. Se naraw li l-burokrazija zejda ma tohlogx

spejjez godda li jtaqqlu lill-intraprizi taghna u xxekkel it-tkabbir ekonomiku.

Se nhabbru mizuri li jistimulaw l-ekonomija sabiex din tikber qrib il-potenzjal
taghna. Irridu naraw aktar investiment fl-infrastruttura u I-kapacitajiet
produttivi tal-pajjiz, fil-hiliet tal-poplu taghna u aktar nies, kemm irgiel kif ukoll
nisa, jidhlu u jibqghu fid-dinja tax-xoghol.

F’dan il-kuntest, il-Gvern se jaghmel dak kollu li hemm bZonn sabiex ikollna

ekonomija diversifikata u bbilancjata.

Is-settur tal-manifattura gieghed hawn u jrid ikompli jissahhah mhux I-anqas
billi naraw li nimxu ghall-produzzjoni ta’ oggetti ta’ valur mizjud gholi. Filwaqt
li t-turizmu lejn pajjizna diga gieghed jikkontribwixxi bil-kbir lejn 1-ekonomija
taghna, irridu naraw illi f’dan il-qasam inkomplu nifthu swieq u ni¢e¢ godda kif

ukoll 1i ntejbu l-kompetittivita taghna.

Fil-qasam finanzjarju se nibqghu ninsistu fuq is-serjeta u l-istabbilta’ permezz
ta’ politika ta’ tkabbir meqjus tas-settur. Hawnhekk, l-enfasi se tibqa fuq il-
kwalita’ u mhux fuq il-kwantita. L-istess japplika ghall-qasam tal-i-gaming;

gasam li rridu narawh jikber b’mod sostenibbli.

L-ekonomija kreattiva, li tinkorpora wkoll is-setturi tal-IT, tad-digital gaming
kif ukoll tal-films, fost ohrajn, se tkompli tigi incentivata ghaliex nemmnu illi

tista’ issir pilastru li jibda jirfed b’mod tajjeb lill-ekonomija. Nemmnu wkoll illi

hemm lok ghall-aktar investiment u opportunitajiet ta’ mpjiegi tajbin jekk

nizviluppaw b’mod tajjeb il-‘Green Economy’.

L-ogsma marbuta mas-setturi marittimi u tal-avjazzjoni huma wkoll setturi
ekonomic¢i 1i jistghu ikomplu jizviluppaw sabiex jikkontribwixxu ghad-

diversifikazzjoni ekonomika taghna u l-holgien tal-impjiegi.

Strategija ghall-Holqgien tax-Xoghol

Mr Speaker

Kif diga ghidt it-tkabbir ekonomiku, il-harsien u l-holgien tax-xoghol huma

prijoritajiet assoluti fl-istrategija ekonomika tal-Gvern.

Dawn I-ghanijiet se nwettquhom permezz ta’ politika ghax-xoghol li se sserrah

fuq zewg pilastri

L-ewwel, politika ekonomika cara u effettiva li tohloq l-opportunitajiet tax-

xoghol f’ogsma ekonomi¢i diversifikati u sostenibbli.

It-tieni, politika tax-xoghol li 1-pern taghha jkun il-bniedem u 1-bZzonn tieghu li
jkollu xoghol xieraq u ta’ kwalita’ sabiex ikun jista’ jissodisfa l-aspirazzjonijiet

legittimi tieghu u tal-familja tieghu.

Ahna geghdin nimmiraw ghall-konsolidament u t-tkabbir tas-setturi ekonomi¢i
taghna kif ukoll ghal aktar diversifikazzjoni ekonomika. Dan kollu jigi
permezz tal-holgien ta’ klima ekonomika stabbli u trasparenti u pakkett ta’
néentivi li jiffacilitaw in-negozju u l-investiment kif ukoll permezz ta’

investiment fl-ogsma produttivi stabbiliti u ohrajn godda.

Dan kollu, flimkien mal-investimenti li se jaghmel il-Gvern fl-ogsma edukattivi

u t-tahrig, tas-sahha u tal-wens socjali sabiex nassiguraw li hadd ma jithalla

barra jew lura, ghandu jkompli jaghmel il-kuragg u jixpruna l-investiment lokali
u barrani fl-ekonomija taghna sabiex noholqu x-xoghol ghal dawk kollha li
jixtiequ jahdmu. Xoghol tajjeb u ta’ kwalita’. Xoghol li ma jkunx prekarju u
li jaghti dinjita u sodisfazzjon lil min ikun gieghed jaghmlu.

Ghal dan il-ghan irridu nassiguraw li I-haddiema taghna jkunu ppreparati tajjeb
ghad-dinja tax-xoghol. Irridu nassiguraw u nenfasizzaw it-tahrig ghal matul
il-hajja. Irridu naraw illi dawk li jitilfu l-impjieg isibu l-ghajnuna u I-mezzi
kollha necessarji sabiex jergghu jintegraw ruhhom malajr fid-dinja tax-xoghol.
Irridu naraw li aktar nisa jkomplu jahdmu u jergghu jirritornaw ghax-

xoghol wara li jkunu hadu hsieb il-htigijiet tal-familja taghhom.

Is-Servizz Pubbliku

Is-Servizz Pubbliku huwa s-sinsla u l-makna li, ta’ kuljum, irid imexxi u
jixpruna l-pajjiz ‘I quddiem bit-twettieq tal-istrategiji u l-politika tal-Gvern. Is-
settur pubbliku gieghed hemm sabiex jghin fit-tmexxija, sabiex iservi u jghin
lill-poplu jwettaq it-tamiet u jilhaq l-aspirazzjonijiet tieghu ghal hajja ahjar.
Ghaldagstant, il-Gvern ma jistax ma jaghtix l-akbar importanza lis-servizz

pubbliku u I-hidma tieghu.

Ma nistghux nwettqu dak li nixtiequ ghal pajjizna u I-poplu taghna, jekk ma
jkollniex servizz pubbliku li gieghed jahdem tajjeb. Ma nistghux nilhqu I-
ghanijiet taghna, jekk is-servizz pubbliku taghna ma jkunx qieghed attent u
vigilanti ghall-izviluppi ekonomici u socjali li jkunu geghdin isehhu kemm
f’pajjizna kif ukoll barra. Ghalhekk se ninsistu fuq settur pubbliku dinamiku,
ghagqli, attent u li jirrispondi malajr u b’efficjenza, ghall-isfidi kurrenti u futuri.
Ser nishqu dwar il-htiega li jkollna settur pubbliku effi¢jenti, effettiv u 1i jaghti
valur gholi ghall-flus minfuga. Ghaldagstant, hemm bzonn illi d-dipartimenti u

l-entitajiet tal-Gvern:

- jithmu 1i huma geghdin hemm ghas-servizz tal-poplu u l-komunita’ tan-

negozju f’pajjizna;

- jithmu li huma geghdin hemm sabiex jghinu lill-pajjiz jahdem ahjar u

b’mod aktar effettiv;

- ikunu aktar c¢ari dwar l-ghanijiet tal-ezistenza taghhom u dwar dak li

ghandhom jaghtu lura lill-pajjiz li nvesta fihom;

- jipproponu nefqiet li ghandhom jissarrfu f’rizultati ¢ari u pozittivi ghall-

poplu taghna u I-komunita’ tan-negozju f’pajjizna;

- jitfghu aktar piz fuq il-htiega li 1-pajjiz jiehu lura I-valur ghall-flus
minfuqa fil-hidma taghhom.

Fuq kollox se nishqu fuq il-bZzonn li jkollna amministrazzjoni pubblika
efficjenti, transparenti u 1i tirrispondi ghall-htigijiet tal-poplu taghna u tal-pajjiz
b’mod malajr u fil-hin. Hawnhekk irrd naghmilha ¢ara. Il-burokrazija zejda u
d-dewmien m’hemmx lokhom f’ekonomija moderna u li trid tikkompeti fis-

swieq internazzjonali.

Ghalhekk se naraw li l-pro¢eduri amministrattivi jigu ssimplifikati. Se naraw
li nnaqqsu kemm nifilhu mill-pro¢eduri burokrati¢i li ghandna. Se nharsu lejn il-
ligijiet tan-negozju taghna sabiex innehhu dawk li m’ghandhomx uzu u
sempli¢ciment huma ta’ piz zejjed fuq l-intraprizi taghna. Se naraw kif inhaddmu
l-prin¢ipju ta’ “

ghal kull ligi gdida li tiddahhal, titnehha ohra li jkun ghadda zmienha. Se

one in, one out” fejn jidhlu ligijiet godda ghan-negozji sabiex

nintroducu l-kuncett tas-‘sunset clause’ sabiex certi ligijiet ma jibqghux fis-sehh

wara certi dati stabbiliti, sakemm ma jkunx legizlat mod iehor.

B’hekk tigi evitata 1-burokrazija zejda u l-ispejjez 1i din iggib maghha. Se

naraw kif indahhlu l-kuncett ta’ permess wiehed biss li jinghata fi Zmien

stipulat, u li jinhareg minn awtorita’ wahda, sabiex negozju jibda jahdem

f’pajjizna.

Se naghmlu dan kollu u aktar sabiex innagqsu t-toqol, nnehhu kull xkiel ghall-
hidma tan-negozju f’pajjizna u nnaqqsu l-ispejjez tal-produzzjoni kemm jista’

Jjkun.
Gheluq
Mr Speaker,

Ghal ragunijiet li jathom kullhadd, il-bagit ghal din is-sena qieghed jitressaq
ghall-approvazzjoni ta’ din il-Kamra mill-Gvern Gdid ghalkemm mhux imfassal
minnu. In-natura ta’ dan il-Bagit hi tali li tista’ tiddizappunta lil hafna li stennew
mizuri godda. Izda lkoll irridu nithmu 1i 1-ghan biss ta’ dan il-Bagit hu 1i jsir
ezer¢izzju biex naraw fejn ahna, biex niehdu stampa tal-qaghda finanzjarja ta’
pajjizna, naggornawha, u napprovaw mill-iktar fis dawk il-mizuri i ilhom
imwieghda mis-sena l-ohra u li messhom gew fis-sehh mill-ewwel dan din is-

sena. Bhalma nghidu; ahjar tard milli gatt.

Bagit Gdid minn Gvern Gdid jigi pprezentat f’Novembru li gej u x-xoghol fuqu

beda mill-ewwel gurnata li hadna I-kariga taghna.

Izda dan il-Bagit straordinarju fl-istess hin gieghed jaghtina l-opportunita’ li
nharsu lejn numru ta’principji li jirrigwardjaw it-titjib fil-finanzi pubblici li
huma acéettati mid-dinja moderna tal-lum u li 1-Gvern Gdid mhux biss ser
ihaddanhom, imma jwettaghom. Bagit i qed jaghtina l-opportunita’ li nghaddu
messaggi lill-poplu taghna dagshekk kmieni wara I-ftuh tal-Parlament.

L-ewwel, irridu nghaddu messagg dwar il-bzonn ta’ stabbilita’. Stabbilita’
ekonomika u finanzjarja li fugha rridu nkomplu nibnu I-futur ta’ pajjizna. Futur
sabih li ghandu jqanqal l-aspirazzjonijiet ghal livell ta’ hajja ahjar ghall-familji
taghna.

It-tieni, irridu nghaddu messagg ta’ tama u ta’ kuragg lill-poplu taghna. Ahna,
lIkoll flimkien, gvern wara l-iehor, tajna sehem sabiex bnejna pajjiz success.
Pajjiz ckejken 1i minn kolonja ghamilnih nazzjon kburi. Pajjiz zghir li
nehhejnielu d-dipendenza ghall-ghixien tieghu minn bazi militari barranija u
bnejnielu ekonomija soda u diversifikata. Pajjiz zghir 1i tejjeb il-livell tal-
ghixien tal-poplu tieghu bid-dehen ta’ min mexxih u bil-hidma kbira u

determinata tal-poplu kollu.

Flimkien bnejna pajjiz su¢cess. Flimkien se nkomplu nahdmu u nibnu lil dan
pajjizna. Flimkien, b’kuragg u b’fidu¢ja se nkomplu nharsu ‘1 quddiem. Se
nkomplu nahdmu sabiex nghelbu l-isfidi li ghandna quddiemna u nilhqu 1-
ghanijiet taghna. Flimkien se nkomplu nsahhu I-ekonomija taghna u noholqu x-
xoghol. Flimkien se nkomplu noholqu pajjiz aktar hanin u nklussiv fejn hadd

ma jhossu barrani.

Flimkien se nkomplu nahdmu sabiex naghmlu minn Malta pajjiz aktar modern,

aktar sabih u aktar b’sahhtu. Malta pajjiz taghna lkoll.

